
साम्बा यूनिट में जवान द्वारा आत्महत्या
1896.
श्री के.एन.बालगोपाल :

क्या रक्षा मंत्री यह बताने की कृपा करेंगे किः

(क)
क्या उन घटनाओं की जांच का आदेश दिया गया है जिनके चलते सेना की सीमा पर तैनात साम्बा यूनिट के एक जवान ने आत्म-हत्या कर ली थी ; 

(ख)
यदि हां, तो तत्संबंधी ब्यौरा क्या है ; 

(ग)
पिछले तीन वर्षों के दौरान जवानों द्वारा उनके साथ दुर्व्यवहार के संबंध में अपने अधिकारियों के विरुद्ध कितनी शिकायतें दर्ज करायी गई हैं ; और
(घ)
प्रत्येक मामले में क्या कार्रवाई की गई ?
उत्तर

रक्षा मंत्री (श्री ए.के.अन्टनी)

(क) और (ख)
साम्बा यूनिट में एक जवान द्वारा आत्म-हत्या किए जाने की घटना की जांच पड़ताल करने के लिए सेना ने जांच के आदेश दे दिए हैं ।


(ग) और (घ)
कमान-श्रृंखला में अपने उच्चाधिकारियों को जवानों द्वारा, कुछ के द्वारा गोपनीयता के आश्वासन के साथ, शिकायतें दर्ज कराने संबंधी आंकड़े केंद्रीय तौर पर नहीं रखे जाते हैं । तथापि, जवानों द्वारा दर्ज कराई गई शिकायतों का निपटारा करने के लिए एक सुस्थापित निवारक प्रक्रिया मौजूद है तथा ऐसी सभी शिकायतों पर समुचित कार्रवाई की जाती है । 

